
QORTI TAL-APPELL
IMHALLFIN

S.T.O. PRIM IMRALLEF MARK CHETCUTI
ONOR. IMHALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar I-Erbgha, 4 ta’ Mejju, 2022.

Numru 15
Rikors numru 833/05/1 AF
Avv. James D’Agostino ghan-nom u in rapprezentanza tal-assenti
Gary Kimber u b’digriet tat-18 ta’ Dicembru 2015, il-Qorti ordnat i
Dr. Maria Cardona tigi nkarigata bhala mandatarja minflok Avv.
James D’Agostino

V.

Hotel San Antonio p.l.c. (C-302) u Kunsill Lokali San Pawl il-Bahar

1. L-attur Gary Kimber ghamel gimgha Malta fSettembru 2001 fuq
btala. Fid-19 ta’ Settembru 2001 filghaxija wagqt li kien gieghed jimxi
flimkien ma’ martu I-attur waga’ minhabba li kien hemm hofra fil-bankina
li huwa ma setax jara peress li kien id-dlam u ma kien hemm |-ebda sinjal
li kien hemm xi hofra. Minn ezamijiet medici li saru aktar tard dak il-lejl

ma rrizultax li Kimber kien sofra xi ksur. L-ghada Kimber attenda ghall-

vista medika fi sptar privat peress li kien ghadu mugugh u minn ezamijiet
medi¢i ulterjuri li sarulu rrizulta li kien sofra “dislocation of the acromio
clavicular joint” liema griehi hu jghid li gew konfermati minn ezamijiet
medici li sussegwentement ghamel I-Ingilterra. L-attur jilmenta li kagun
ta’ dan l-in¢ident huwa sofra danni minhabba li kellu jaghmel xi Zzmien ma
jahdimx, oltre I-ispejjez li huwa kellu jonfoq in konnessjoni mal-istess
in¢ident. Jilmenta wkoll li huwa qed isofri minn debilita™ permanenti
minhabba dan l-in¢ident peress li huwa ghadu mugugh u kellu jiegaf mill-

passatemp tieghu ta’ mountain biking.

2. F’dawn il-pro¢eduri huwa talab ghalhekk lill-ewwel Qorti sabiex:

“1. Tiddikjara li I-konvenuti jew min minnhom, huma responsabbli ghall-
incident illi kien involut fih Gary Kimber meta huwa wegga’ fid-19 ta’
Settembru 2001, u kif ukoll ghad-danni kollha konsegwenzjali minnu
sofferti.

2. Tillikwida d-danni kollha sofferti mill-attur Gary Kimber, occorrendo
bl-opra ta’ periti nominandi.

3. Tikkundanna I-konvenuti, jew min minnhom, biex ihallsu d-danni
kollha hekk likwidati. Bl-ispejjez inkluz dawk tal-ittra ufficjali datata 12
ta’ Settembru 2003 u b’rizerva ghall-ispejjez futuri li jaf jinkorri Gary
Kimber sabiex jew hu, jew xhieda imressqa minnu jinzlu Malta ghall-
ezami u/jew kontro-ezami fil-mori ta’ din il-kawza, u I-imghaxijiet legali
mid-data tal-istess ittra, kontra |-konvenuti li huma minn issa ingunti
ghas-subizzjoni.”

3. [I-Kunsill Lokali San Pawl il-Bahar e¢¢epixxa, inter alia, li t-talbiet
attrici in kwantu ndirizzati kontra tieghu huma nfondati fil-fatt u fid-dritt

stante li I-hofra fil-bankina li skont |-attur kienet kagun tal-in¢ident li huwa

sofra ma saritx la mill-Kunsill Lokali u langas minn haddiehor fuqg inkarigu

tieghu u li ghalhekk huwa m’ghandux ibati l-ispejjez ta’ dawn il-pro¢eduri.

4. Is-socjeta” konvenuta Hotel San Antonio p.l.c. e¢c¢epiet, inter alia,
li I-attur ghandu jgib prova li sehh I-inc¢ident mertu ta’ din il-kawza, i |-
allegat in¢ident ma sehhx bi htija taghha, li m’hemm I|-ebda danni x’jigu

likwidati u li hija m’ghandha tigi kkundannata thallas I-ebda danni.

5. Permezz tas-sentenza tal-Prim’ Awla tal-Qorti Civili tat-2 ta’ Frar

2017 gie deciz hekk:

“Ghalhekk u ghal dawn ir-ragunijiet, din il-Qorti taqta’ u tiddeciedi billi:
1. Tiddikjara lill-konvenuti responsabbli ghall-in¢ident tad-19 ta’
Settembru 2001 fejn I-attur nomine wegga konsegwenza ta’ hofra fil-
bankina quddiem il-lukanda San Antonio u ghad-danni li garrab I-
attur nomine;

2. Tillikwida d-danni sofferti mill-attur nomine fl-ammont ta’ ghoxrin
elf, sebgha mija u hamsa u tletin Ewro u wiehed u ghoxrin centezmu
(€20,735.21);

3. Tikkundanna lill-konvenuti jhallsu lill-attur nomine in solidum
bejniethom l-ammont ta’ ghoxrin elf, sebgha mija u hamsa u tletin
Ewro u wiehed u ghoxrin centezmu (€20,735.21) in linea ta’ danni
bl-imghax mid-data tas-sentenza.

Spejjez jithallsu mill-konvenuti.”

6. [I-Kunsill Lokali San Pawl il-Bahar prezenta r-rikors tal-appell tieghu
fit-22 ta’ Frar 2017 permezz ta’ liema talab lil din il-Qorti sabiex thassar u
tirrevoka s-sentenza appellata u tilga’ I-e¢¢ezzjonijiet tal-Kunsill Lokali bl-

ispejjez taz-zewq istanzi kontra I-appellati.

7. L-Avukat Maria Cardona bhala mandatarja tal-assenti Gary Kimber
prezentat ir-risposta tal-appell taghha ghan-nom tal-istess Gary Kimber
fil-21 ta’ Marzu 2017 permezz ta’ liema ssottomettiet li I-appell tal-Kunsill
Lokali San Pawl il-Bahar ghandu jigi michud u s-sentenza appellata
ghandha tigi kkonfermata fl-intier taghha, bl-ispejjez taz-zewq istanzi

kontra l-appellant.

8. Is-socjeta” konvenuta Hotel San Antonio p.l.c. prezentat ir-risposta
tal-appell taghha fit-22 ta’ Marzu 2017 permezz ta’ liema ssottomettiet |i
l-appell odjern ghandu jigi michud u s-sentenza appellata ghandha tigi

kkonfermata, bl-ispejjez kontra I-appellant.

Ikkonsidrat;

9. Peress li z-zewg aggravji tal-Kunsill Lokali appellant jittrattaw il-
kwistjoni dwar ir-responsabbilita’ tieghu ghad-danni sofferti mill-appellat

Kimber, il-Qorti tqis li jkun utli li jigu trattati flimkien.

10. Permezz tal-ewwel aggravju I-Kunsill Lokali San Pawl il-Bahar
jilmenta li I-ewwel Qorti kienet zbaljata meta zammitu responsabbli ghall-
akkadut. Jargumenta li I-provi prodotti f'din il-kawza ma jwasslux ghall-

konvinc¢iment morali li huwa kien b’xi mod responsabbli ghall-in¢ident

mertu tal-kawza odjerna. Isostni li mill-provi rrizulta li I-Kunsill Lokali gatt
ma kellu xi tip ta’ record dwar ix-xoghlijiet li saru mis-soc¢jeta” konvenuta
ghaliex il-permessi necessarji dak iz-zmien kienu jinhargu mill-Pulizija
u/jew awtoritajiet ohra estraneji ghall-Kunsill Lokali. Jghid li ghalhekk hu
ma kienx jaf u ma setax ikun jaf bil-hofor li kellhom isiru fuq il-bankina
biex jigu installati lamp posts godda, liema lamp posts kienu gew
ikkummissjonati fuq struzzjonijiet ta’ Hotel San Antonio p.l.c. biss u
minghajr I-gharfien tal-Kunsill Lokali. 1zid li I-kuntratt moghti lill-appaltatur
ma kienx gie esegwit skont is-sengha u I-arti u dan skont I-Artikolu 1037

tal-Kodici Civili.

11. L-attur jirribatti illi I-htija tal-Kunsill Lokali appellanti tikkonsisti fdak
[-att jew ommissjoni li jikkostitwixxi ksur ta’ dmir impost mil-ligi.
Jargumenta li mill-provi rrizulta li I-appellant nagas mill-obbligu legali
tieghu li jsegwi u jissorvelja x-xoghol li kien gieghed isir fuq bankina li
taga’ tanht ir-responsabbilita’ tieghu u li dan in-nuqqas ta’ sorveljanza
ghandu jitgies fi¢-¢irkostanzi bhala nuqgas ta’ diligenza ordinarja
mistennija minn bonus pater familias. Izid li m’hemmx kontestazzjoni li |-
bankina in kwistjoni taga’ taht ir-responsabbilita’ tal-appellant ghall-
Kapitolu, l-appellant ghandu I-obbligu li jipprovdi biex tinzamm fi stat
tajjeb u ghall-manutenzjoni ta’, jew titjib fkull triq jew moghdija li ma tkunx

proprjeta’ privata, kif ukoll li jzomm fi stat tajjeb postijiet ghal nies bil-mixi.

Jghid li ghalhekk mhux bizzejjed li I-Kunsill Lokali jghid li I-hofra ma saritx
minnu peress li I-Kunsill Lokali ghandu obbligu li jara li I-postijiet li jintuzaw
mill-pubbliku jinzammu fi stat tajjeb ta’ manutenzjoni, u li I-appellant kien

jaf li kienu ged isiru xoghlijiet fil-lukanda nkluz fuq il-bankina.

12. lIs-socjeta’ konvenuta tirribatti li t-tezi mressga mill-appellant fir-
rikors tal-appell tieghu giet kompletament imxejna mill-provi processwali,
partikolari mix-xhieda tal-uffi¢jali ewlenin tal-Kunsill Lokali li urew li kienu
gew informati bix-xoghol li kien ghaddej u li sahansitra I-Kunsill Lokali kien
I-entita’ li johrog il-permessi ghal xoghlijiet simili, u dan b’referenza ghax-
xhieda ta’ John Camilleri, George Abdilla u Sandra Grech. 1zzid li I-
bankina in kwistjoni hija wahda pubblika, fatt mhux kontestat mill-
appellant, u taqa’ fil-konfini tar-responsabbilita’ tieghu, u ghaldagstant I-
appellant kellu r-responsabbilita’ li jissorvelja x-xoghlijiet b’vigilanza u

kontroll.

13. Permezz tat-tieni aggravju mbaghad il-Kunsill Lokali appellant
jargumenta li I-livell ta’ responsabbilita’ tieghu ma jistax ikun ekwiparat
ma’ dak tas-soc¢jeta’ konvenuta, izda huwa ferm angas. Jargumenta li |-
hofra fil-bankina kienet rizultat ta’ xoghol ta’ ristrutturazzjoni u estensjoni
fil-lukanda tas-socjeta” konvenuta, liema xoghol kien jinkludi twahhil ta’
lamp posts u pavimentar tal-bankina mis-soéjeta” All Works Limited.

Jghid li d-direttur tal-kumpanija All Works Limited ma setax jikkonferma

b’¢ertezza li ma kinux thallew xi toqob jew spazji fil-bankina. Jghid i
ghalhekk ir-responsabbilita” ghax-xoghol li ma sarx skont is-sengha u I-
arti mis-soc¢jeta’ All Works Limited hija tas-soc¢jeta” San Antonio p.l.c.
peress li dan ix-xoghol gie kkummissjonat unikament minn San Antonio
p.l.c. minghajr I-gharfien tal-Kunsill Lokali. Jghid li huwa umanament
impossibbli ghall-entita’ zghira bhal ma huwa |-Kunsill Lokali li jkopri arja
tant vasta dags kemm hu San Pawl il-Bahar u li jkun jaf b’kull hofra li jkun
hemm, inkluz dawk kadgunati bl-atti ta’ terzi, partikolarment meta |-

permessi nec¢essarji ma jinhargux mill-Kunsill Lokali.

14. L-appellat jirribatti li skont il-ligi I-Kunsill Lokali ghandu r-
responsabbilita” ahharija li jzomm il-bankini fi stat tajjeb ta’” manutenzjoni
u li jwahhal senjaletika adegwata sabiex jevita kull periklu lill-pubbliku.
Jghid li ghalhekk il-fatt |i t-twahhil tal-arbli tad-dawl kien gie
kkummissjonat minn Hotel San Antonio p.l.c. ma jehlisx lill-Kunsill Lokali

appellant mir-responsabbilita’ tieghu.

15. Is-socjeta” konvenuta tirribatti li [-argument li mhuwiex umanament
possibbli ghall-Kunsill Lokali li jissorvelja arja dagstant vasta jikkontradici
bil-kbir I-aggravju prec¢edenti tieghu. Tghid li aladarba I-konfini ta’ San
Pawl il-Bahar huma stabbiliti u ¢ari I-Kunsill ma jistax jabdika mir-

responsabbilitajiet tieghu, u la m’hemmx kontestazzjoni li I-bankina in

kwistjoni taqa’ fil-konfini tal-Kunsill Lokali appellant, huwa ghandu jgorr

responsabbilita’, kif anke sorrett mill-gurisprudenza nostrana.

16. L-ewwel Qorti ghamlet is-segwenti konsiderazzjonijiet fuq dan il-

punt:

“II-Qorti tibda billi tqis illi dwar ir-responsabbilta ghal dak li sehh, huwa
principju stabbilit skont artikolu 1031 tal-Kodi¢i Civili Ii kull wiehed
iwiegeb ghall-hsara li tigri bil-ntija tieghu. Artikolu 1032 jipprovdi
espressament illi jitgies fil-htija min fl-ghemil tieghu ma juzax il-
prudenza, diligenza u I-hsieb ta’ missier tajjeb tal-familja. Dan sew jekk
si tratta minn rapport kontrattwali (artikolu 1132 tal-Kodici Civili) kif ukoll
dak extra kontrattwali (artikolu 1032 imsemmi). B’'mod partikolari, skont
[-artikolu 1033 inoltre, kull min, bil-hsieb jew minghajr hsieb, jaghmel
jew jonqos li jaghmel xi haga li biha jikser xi dmir impost mill-ligi, huwa
obbligat li jaghmel tajjeb ghall-hsara li tigri minhabba f'hekk.

Kif galet din il-Qorti diversament presjeduta fis-sentenza taghha fl-
ismijiet Dottor Remigio Zammit Pace noe vs Reginald Fava et noe et,
deciza fil-25 ta’ Marzu 2004

“In tema ta’ dritt jinghad, skond I-artikoli 1031, 1032 u 1033 tal-Kodici
Civili, li hi I-ligi komuni applikabbli ghal kulhadd indistinament, li “kull
wiehed iwiegeb ghall-hsara li tigri bi htija tieghu”, u “jitgies fi htija min ma
juzax il-prudenza, id-diligenza u I-hsieb ta’ missier tajjeb talfamilja”. L-
istess ligi hi mbaghad daqgstant iehor kategorika u ¢ara dwar il-punt illi
“kull min ..... minghajr hsieb li jaghmel jew jonqos li jaghmel id-doveri
imposti mill-ligi, huwa obbligat ghall-hsara li tigi minn hekk”. Tali principji
jabbracéjaw I-attijiet ta’” kummissjoni kif ukoll ta’ omissjoni. Kif intqal fil-
kawza “Bonnici vs Mizzi”, de¢iza minn din ilQorti fit-28 ta’ Marzu, 2003,
b’approvazzjoni ghal dak li ntqal fgudikat anterjuri, “Si ha colpa ed il
guasi delitto quando vi ha la violazione di un dovere od una volontaria
omissione di diligenza, per cui non si prevedono le conseguenze della
propria azione od omissione, e si viola il diritto altrui senza volerlo, ed
anche senza avvedersene” — Vol XXIV.1.172.”

Mill-provi prodotti I-Qorti hija sodisfatta mill-verzjoni tal-attur nomine
dwar kif sehh l-in¢ident u ¢ioe li huwa wegga meta waga’ f'din il-hofra li
thalliet fil-pavimentar tal-bankina. Ma tressqet ebda prova sodisfacenti
sabiex tikkontradixxi I-verzjoni tal-attur.

Fil-kaz odjern din il-Qorti jirrizultalha li kien hemm nuqqgas da parti taz-
zewq konvenuti, in kwantu li dawn naqsu milli jiehdu kura adegwata li
s-sitwazzjoni kienet titlob u tesigi ghat-tutela tad-drittijiet ta’ haddiehor.
In kwantu li kien hemm kondotta li tohloq rapport ta’ kawzalita mal-event

dannuz, il-Qorti ssib illi I-kawza prossima tal-incident kienu dawn in-
nuggasijiet.

Jista’ jinghad ukoll li I-inosservanza tal-Kunsill konvenut tikkonsisti f'dak
[-att jew ommissjoni li jikkostitwixxi ksur ta’ dmir impost mil-ligi. Dan
gieghed jinghad ghaliex jirrizulta li I-Kunsill Lokali intimat nagas mill-
obbligu tieghu li jsegwi u jissorvelja xoghol li kien gieghed isir fuq
bankina |i taga’ taht ir-responsabbilita tieghu. Din in-nuqgas ta’
sorveljanza ghandha titgies ukoll fi¢-Cirkostanzi bhala nuqqas ta’
diligenza ordinarja mistennija minn bonus paterfamilias.

[I-Qorti hija tal-fehma Ii |-Kunsill ma jistax jezonora ruhhu
mirresponsabbilita ghal dak illi gara. ll-kontroll illi I-Kunsill ghandu fuq
it-toroq u bankini jgieghed obbligu fuqu li jissejjah ‘duty of care’ li
ghandu fil-konfront tal-pubbliku li jaghmel uzu mill-istess toroq u
bankini. ll-bazi ghall-imposizzjoni ta’ dan I-obbligu hu li I-membri tal-
pubbliku jiddependu mill-awtorita lokali li tizgura li I-post u I-facilitajiet
huma tajbin u idoneji ghall-uzu (Caroline Debono vs Kunsill Lokali
Nadur, deciza Qorti tal-Magistrati (Ghawdex) Gurisdizzjoni Superijuri fl-
1 ta’ April 2008).

Kif diga nghad, ma jirrizultax illi huwa kontestat illi I-bankina in kwisjtoni
taqa’ taht ir-responsabbilita’ tal-Kunsill konvenut. L-Att dwar il-Kunsill
Lokali, Kap 363 tal-Ligijiet ta’ Malta, jispjega li ‘triq’ tinkludi kull triq,
sqaq, misrah, pont, xatt il-bahar, moll, jew post iehor ta’ passagg jew
access pubbliku u ghaldagstant ¢ertament illi tinkludi bankina. Skont
artikolu 33 tal-istess att, fost il-funzjonijiet ta’ kull Kunsill Lokali, wiehed
isib illi I-Kunsill ghandu jipprovdi biex tinzamm fi stat tajjeb u ghall-
manutenzjoni ta’, jew titjib fi, kull trig jew moghdija li ma tkunx proprjeta
privata, kif ukoll li jzomm fi stat tajjeb postijiet ghal nies bil-mixi.

Ghalhekk, fil-fehma tal-Qorti, il-Kunsill konvenut ghandu jinzamm
responsabbli ghal dak li gara in kwantu li huwa obbligat bil-ligi li jara li
postijiet li jintuzaw mill-pubbliku, bhall-bankini, dejjem jinzammu fi stat
tajjeb ta’ manutenzjoni sabiex jigu evitati in¢identi bhal dak in ezami.
Passaggi pubblici bhal ma huma bankini ghandha ssirilhom
manutenzjoni kontinwa. M’huwiex bizzejjed illi I-Kunsill jghid illi I-hofra
ma saritx minnu jew minn persuni inkarigati minnu ghaliex huwa
responsabbli sabiex jara |li mhux biss illi postijiet accessibbli ghall-
pubbliku jinzammu fi stat tajjeb ta’ manutenzjoni, izda wkoll fejn
xogholijiet ikunu saru minn terzi, dawn ix-xogholijiet isiru tajjeb u ghas-
sodisfazzjon tal-Kunsill sabiex ma jikkawzawx periklu lill-pubbliku. Mir-
ritratt ezebit mill-attur nomine huwa altru milli ovvju li I-hofra in kwistjoni
kienet ilha hemmhekk ghal zmien twil. Xejn ma jiswa li hadd gabel ma
kien ghadu waqa’ fiha (sa fejn huma informati I-partijiet) u li I-bankina
hija wiesa’, ghaliex il-fatt jibga’ li thalliet hofra perikoluza fug bankina li
tintuza regolarment mill-pubbliku u minhabba fhekk wedga I-attur
nomine.

Pagna 9 minn 17



App. Civ. 833/05/1

II-Kunsill Lokali kien jaf illi kienu geghdin isiru dawn ix-xogholijiet fil-
lukanda inkluz fuq il-bankina u ghaldagstant kien jispetta lilu li jara li
kwalunkwe perikolu li jithalla fuq il-bankina jigi rimedjat immedjatament
jew ghall-anqas jitpoggew fuq ilpost sinjali adegwati sabiex utenti tat-
trig ikunu konxji tal-periklu.

Kif inghad mill-Qorti tal-Appell Inferjuri fis-sentenza taghha fl-ismijiet
Joseph Falzon vs Kunsill Lokali Iklin, deciza fit-22 ta’ Novembru 2006:

“Stabbilit mill-provi, anke fug I-ammissjoni tal-Kunsill appellanti, illi t-trig
fejn sehh I-incident kienet taga’ fir-responsabilita tieghu, bla dubju dan
il-Kunsill kien soggett ghall-istess obbligi tad-depozitarju ghal dak li hija
kustodja u konservazzjoni tal-haga fdata lilu. Li jfisser illi, la t-triq kienet
fid-disponibilita tieghu, u allura soggetta ghal vigilanza tieghu, kien
impellenti fuq il-Kunsill li hu jzomm kontroll kontinwu u effikaci biex
jimpedixxi I-holgien ta’ kawzi ta’ perikolu ghal terzi. Jikkonsegwi illi hu
ghandu b’ dover |-obbligu li jmantni t-triq fi stat tajjeb ta’ manutenzjoni
fkull rispett u jiskansa lill-utenti mill-insidji li jistghu jezistu jew
jizviluppaw fit-triq.”

Hekk ukoll I-istess Qorti fis-sentenza taghha fl-ismijiet Joseph Saliba vs
Is-Sindku, Kunsill Lokali San Pawl il-Bahar et, tat-28 ta’ Jannar 2008
galet hekk:

“Hu principju konsolidat kemm fid-dottrina kif ukoll fgurisprudenza
affermata, illi I-entitajiet pubblici li lilhom hi afidata certa mansjoni huma,
bhal kull cittadin privat, marbuta li josservaw, fil-kors tal-attivitajiet
taghhom, il-prudenza, diligenza u hsieb ta’ missier tajjeb tal-familja
dettata mir-regola fl-Artikolu 1032(1) tal-Kodici Civili. Regola din ta’
korrettezza bon sens u ta’ zvolgiment ghagli f’kull parti tal-operat, kemm
jekk si tratta minn eskluzzjoni ta’ xoghlijiet, manutenzjoni ta’ opri
pubbilici, vigilanza u kontroll. L-enti pubblika li ma tosservax dan titgies
fi htija li jkollha allura tissubixxi I-konsegwenzi ta’ dan sancit flartikolu
1031 tal-Kodici Civili.” (Enfasi mizjud).

Kif inghad ukoll minn din il-Qorti diversament presjeduta fis-sentenza
taghha fl-ismijiet Martin Bonello Cole vs Kummissarju tal-Pulizija et, tat-
3 ta’ Ottubru 2003:

“Applikati ghal kaz hawn trattat il-Qorti tara li kien jinkombi b’dover fuq
[-awtorita pubblika, u dan ighodd ukoll ghall-enti pubblika, responsabbli
minn certi xoghlijiet, illi tassikura li I-uzu tat-triq u I-flow of traffic jigu zvolti
minghajr perikoli jew insidji. Dan bl-operat ta’ dawk il-mizuri
prekawzjonali li jharsu I-inkolumita ta’ I-utenti jew tal-pedestrians i jkun
ged jaghmlu uzu mit-trig. Hekk per ezempiju billi tipprovdi guard rails,
barriers u senjalazzjonijiet ohra adegwati. L-istess awtorita jew enti
pubblika ghandha wkoll id-dover li thares, b’indukrar sufficcjenti, illi fl-
ezekuzzjoni ta’ xoghlijiet stradali kuntratturi inkarigati jkunu geghdin
huma wkoll jiehdu I-mizuri protettivi ghall-ahjar harsien tat-terzi. Jekk I-
awtorita jew enti pubblika tonqos fdan tista’, u ghandha, issib ruhha
rinfaccjata minn domanda ghar-rizarciment tad-danni, kif hekk inhu
proprju il-kaz in ispecje.”

Imiss issa li tigi kkunsidrata r-responsabbilta tas-socjeta konvenuta.
Minkejja li s-socjeta konvenuta tichad illi din il-hofra saret minn persuni
inkarigat minnha, fi¢-Cirkostanzi tal-kaz, il-Qorti ssibha difficli sabiex
temmen il-verzjoni taghha. Ix-xhieda kollha mressga mill-konvenuti,
inkluz mis-socjeta konvenuta stess jikkonfermaw I-verzjoni li ta |-attur
nomine fl-affidavit tieghu fis-sens illi [-pavimentar in kwistjoni sar mill-
lukanda stess jew nies inkarigati minnha meta kienu qgeghdin isiru
xogholijiet fl-istess lukanda.

Is-socjeta konvenuta ma ressqget ebda process konvincenti in sostenn
tal-e¢cezzjoni taghha li dawn il-hofor ma sarux minnha. In kwantu li mill-
provi mressqa huwa c¢ar illi I-pavimentar fil-fatt sar minn persuni
inkarigati mis-socjeta konvenuta, kien jispetta lill-istess konvenuta i
tressaqg provi rassikuranti li juru li I-dawn il-persuni jew persuni ohra
inkarigati minnha ma ghamlux din il-hofra fil-pavimentar. Kollox jindika
li dawn il-hofor saru sabiex jehlu id-decorative lamp posts imsemmija.
Ma gie esebit ebda ritratt ta’ dawn id-decorative lamp posts |li twahhlu
fil-post sabiex il-Qorti tara kif twahhlu - jekk hux sempli¢iment permezz
ta’ bolts fuq il-pavimentar. II-Qorti ssibha difficli sabiex temmen li dawn
il-lamp posts twahhlu permezz ta’ bolts biss minghajr ma kien hemm
htiega li ssir hofra fil-pavimentar. [I-Qorti tithem li xorta wahda kellha
ssir xi hofra biex jghaddi I-kurrent elettriku ghall-lamp posts.

Is-socjeta konvenuta ssostni fin-nota taghha li x-xoghol kien lest sad-
data tal-in¢ident izda bid-dovut rispett, fattura li hija datata 10 t’ijiem
gabel I-in¢ident m’huwiex bizzejjed sabiex tikkonvinci lill-Qorti li kien Xxi
hadd iehor li haffer il-hofra in kwistjoni wara li tlestew ix-xogholijiet u
dan specjalment meta jidher ¢ar mir-ritratt ezebit illi din il-hofra kienet
ilha hemm.

II-Qorti kkunsidrat illi artikolu 1037 tal-Kodici Civili jghid hekk:

“Kull min ghal xi xoghol jew servizz iehor iqabbad persuna mhux ta’ hila,
jew illi hu ma jkollux ragun jahseb li hija ta’ hila, hu obbligat ghall-hsara
illi dik il-persuna, minhabba nnuqgas ta’ hila taghha, tikkaguna lil
haddiehor fl-esekuzzjoni tax-xoghol jew servizz hawn fug imsemmi.”

Ladarba jirrizulta li x-xoghol fuq il-pavimentar tal-bankina sar fuq
struzzjonijiet tas-socjeta konvenuta, hija ghandha ggorr ir-
responsabilita ta’ danni kkawzati meta thalliet hofra f'dan il-pavimentar
minn persuni inkarigati minnha li fic-Cirkostanzi rrizulta li ma kinux
kompetenti fxogholhom in kwantu li hallew perikolu ¢ar f'post li jintuza
mill-pubbliku. Ma jirrizultax illi ttiehdu ebda mizuri sabiex jigi evitat il-
periklu, zghira kemm kienet zghira il-hofra, billi per ezempju tgieghdu xi
lgugh madwarha jew xi sinjali sabiex persuna li tkun miexja fit-trig
tinduna bil-perikolu.

Rilevanti ghal dan il-kaz huwa dak li nghad minn din il-Qorti

diversament presjeduta fis-sentenza taghha fl-ismijiet Michael Balzan
vs Lawrence Ciantar noe tas-17 ta’ Frar 2002:

“ll-gurisprudenza recenti ged taghmilha cara li ebda sid kemm jekk
privat kif ukoll Gvern ma jista jehles mir-responsabilita billi jghid li hu
gabbad in-nies biex jaraw li jigi evitat incident. Kull sid irid johloq sistema
adegwata ta’ kontroll biex tassigura li I-mizuri li jittiehdu kontra perikolu
ta’ hsara jkunu effetwati. Ara fdan is-sens Abela vs Prim Ministru et
deciza fit-23 ta’ Ottubru 1992. Din kienet kawza konsegwenza ta’
incident fatali li sehh Xatt ir-Risq, meta persuna baqgghet niezla ghal
bahar minn rampa fl-inhawi. 1l-Qorti galet li kien id-dover tal-Gvern li r-
rampa tkun protetta b’safety barriers u sinjali adegwati biex il-pubbliku
jkun avzat u protett. Id-difiza li kienu tpoggew barrikati u dawn tnehhew
minn halilien giet michuda, ghax kien obbligu tal-awtoritajiet f'’kull kaz, li
jaraw li I-ambjent ikun minghajr perikolu.

Li jghid ic-Charlesworth “On Negligence” (2-304) li jikkwota mis-
sentenza tal-Qorti tal-Appell, Lord Justice A. L. Smith qal “When a
person employs a contractor to do work in a place where the public are
in the habit of passing, which work will, unless precautions are taken,
cause damage to the public, an obligation is thrown upon the person
who orders the work to be done to see that the necessary precautions
are taken and that, if the necessary precautions are not taken, he cannot
escape liability by seeking throw the blame on the contractor.”

Kif inghad ukoll fis-sentenza ta’ din il-Qorti diversament presjeduta fl-
ismijiet Richard Fenech vs Rook Construction Limited et tat-3 ta’
Ottubru 2003:

‘Langas ma jista’ imbaghad jigi accettat illi I-konvenuti ghandhom jigu
eskulpati ghas-semplici fatt li jaddebitaw htija fuq it-terz, li huma
ghogobhom ma jsejhux fil-kawza;

Kif inghad fid-decizjoni fl-ismijiet “Victor Camilleri proprio et nomine et —
vs- Nazzareno Cutajar et”, Appell Civili, 9 ta’ Dicembru 1968, “fl-
assenza mill-kawza tat-terz mhux maghruf hu car fil-fehma tal-Qorti illi
mhux possibbli li tigi stabbilita, b’ebda mod vinkolanti jew sigur, il-parti
tar-responsabilita’ tieghu, jekk kien hemm, u ghandu jkun applikat |-
Artikolu 1093 (illum Artikolu 1050) tal-Kodici Civili. Jekk il-konvenut ma
setax sejjah lil dan it-terz fil-kawza ghax ma jafux, m’ hu ebda tort ta’ I-
atturi u, fil-fehma tal-Qorti, jekk xi hadd ghandu jbati minn dan il-fatt,
jidher wisqg aktar gust li jbati I-konvenut li kellu zgur parti mill-htija, milli
[-atturi li ged jitolbu r-riparazzjoni ghat-telf soffert minnhom ...”;

Bl-istess mod u fl-istess sens gie ritenut fid-decizjoni “Anthony Fenech
nomine —vs- Paul Gauci”, Prim’ Awla, Qorti Civili, 21 ta’ Frar 1994:

“ll-konvenut ma jista’ jaddebita I-ebda htija fuq terz meta jonqos li jsejjah
lil tali persuna fil-kawza. 1d-difiza tat-terz injot mhix sostenibbli ghaliex
il-kawza hija bejn il-kontendenti u l-ebda parti mit-tort ma tista’ tigi
addebitata lil xi hadd li ma hux fil-kawza.”

Finalment, fis-sentenza tal-Qorti tal-Appell fl-ismijiet Caroline Debono
vs Kunsill Lokali Nadur, deciza fit-2 ta’ Lulju 2010 intgal hekk:

“Fil-fehma ta’ din il-Qorti, il-Kunsill Lokali, bhal kull sid privat, ma jistax
jehles mir-responsabbilita billi jghid li hu gabbad in-nies u li dawn

kellhom jaraw [i jigu evitati in¢identi. Il-Kunsill appellant ghandu
responsabbilita ghaxxoghlijiet imwettga fuq inkarigu tieghu, anke jekk
saru mill-kuntrattur imgabbad minnu. Hu kien obbligat li jinsisti li jara li I-
kuntratt moghti minnu jigi ezegwit minghajr ma jinholoq perikolu ghac-
¢ittadin, u li jiehu I-provvedimenti opportuni biex jirrimedja s-sitwazzjoni
jekk jirrizulta xi nugqas. Inoltre mill-provi rrizulta ¢ar li [-Kunsill Lokali
ngeda b’nies li, fié-¢irkostanzi partikolari, ma kienux kapaci in kwantu
naqsu milli jiehdu I-prekawzjonijiet bazici u elementari li kellhom jittiehdu
ghas-sigurta tac-¢ittadin.”

Fin-nota ta’ sottomissjonijiet taghha is-soc¢jeta konvenuta tghid illi mill-
provi prodotti jirrizulta li I-attur nomine ma kienx jaf fejn hu miexi u li
konsegwentement huwa ma rax dak li kien in plain view. Bid-dovut
rispett, din il-Qorti assolutament ma tagbilx ma din il-konkluzjoni. Il-fatt
illi kien hemm hofra fil-bankina, u Il-attur ma ndunax biha
b’konsegwenza li waqa’ fiha, ma jfissirx awtomatikament illi I-attur
nomine ma kienx jaf fejn hu miexi. Is-socjeta konvenuta kien ikollha
ragun fl-argument taghha kieku il-hofra in kwistjoni kienet b’xi mod giet
mdwara bl-ilqugh sabiex persuni mexjin fuqg il-bankina jkunu
konsapevoli tal-perikolu. M’huwiex ragonevolment mistenni li kull minn
jimxi fuq il-bankina ihares I-isfel il-hin kollu sempli¢éiment ghax jista’ jkun
illi jkun hemm xi hofra fil-pavimentar ta’ bankina gdida bi traskuragni ta’
haddiehor.

Ghaldagstant, il-Qorti ssib illi s-soc¢jeta konvenuta wkoll hija
responsabbli ghad-danni li sofra Il-attur flimkien mal-Kunsill Lokali li
fidejh hija fdata I-mansjoni li jassigura li I-bankini bhala spazzji pubblici
huma fi stat tajjeb ta’ manutenzjoni.

Skont l-artikolu 1050 tal-Kodici Civili:

“Jekk il-bi¢ca tal-hsara li kull wiehed ikun ikkaguna ma tkunx tista’ tigi
stabbilita, min ikun bata |-hsara jista’ jitlob il-hlas tal-hsara kollha
minghand kull min irid minn dawk li jkunu hadu sehem fiha, ukoll jekk
ilkoll jew xi whud minnhom ma jkunux imxew dolozament, bla hsara tal-
jedd tal-konvenut li jdur kontra I-iehor jew I-ohrajn.”

Fil-fehma tal-Qorti fdan il-kaz ghandu jigi applikat dan I-artikolu, b’dan
illi r-responsabbilita’ ghall-incident ghandha tigi akkolta fuq il-konvenuti
in solidum bejnithom. Ovvjament fir-relazzjoni interna ta’ bejniethom, il-

hlas irid eventwalment isofrieh min effettivament wettaq il-hsara, izda
fil-konfront tal-vittma tal-hsara, ir-responsabbilta hija wahda solidali.”

Konsiderazzjonijiet ta’ din il-Qorti

17. 1l-Qorti tosserva li ma jidhirx li huwa kontestat |i [-Kunsill Lokali

huwa responsabbli ghall-bankini li jkunu jinsabu entro I-konfini tal-lokalita™

tieghu. L-argument tal-Kunsill Lokali huwa minflok ibbazat fuq il-fatt li ma
kienx huwa li ghamel jew ikkummissjona x-xoghlijiet li taw lok ghall-
holgien ta’ hofra fil-bankina li kkawzat I-in¢cident mertu ta’ dawn il-
pro¢eduri u li huwa la kien jaf u langas seta’ jkun jaf dwar din il-hofra.
Skont il-Kunsill Lokali r-responsabbilita’ hija unikament tas-socjeta’
konvenuta ghaliex kienet hi, tramite appaltatur inkarigat minnha, li

ghamlet il-hofra in kwistjoni.

18. 1I-Qorti tirrileva li ghall-finijiet ta’ dawn il-pro¢eduri I-fatt li kien
jinkombi fuqg is-so¢jeta” konvenuta li taghmel it-tiswija necessarja fil-
bankina biex tassigura li I-pubbliku ma jigix espost ghall-periklu, u/jew li
tipprovdi s-senjaletika mehtiega biex il-pubbliku jigi mwissi dwar il-periklu
li kien hemm fuq il-bankina ma tezonerax awtomatikament lill-appellant
kif donnu jippretendi fl-argumentazzjoni tieghu. Fir-rigward tal-postijiet
pubbli¢i li jagghu entro r-responsabbilita’ tal-Kunsill Lokali, ir-
responsabbilita’ tal-istess Kunsill Lokali mhijiex limitata biss ghall-
esekuzzjoni ta’ xoghlijiet u ta’” manutenzjoni izda tinkludi wkoll obbligi ta’
vigilanza u kontroll. Dan ifisser li I-Kunsill Lokali appellant kellu d-dover
li jassigura li I-bankina in kwistjoni, li mhuwiex kontestat li taga’ entro |-
konfini tar-responsabbilita’ tieghu, ma tkunx ta’ periklu ghall-pubbliku,
indipendentement mill-kawza ta’ dan il-periklu. [I-Kunsill Lokali kellu I-
obbligu li fejn jirrizulta xi periklu ghall-pubbliku jiehu I-passi necessar;ji

ghas-salvagwardja tal-pubbliku, anke jekk imqar billi jaghmel senjaletika

Pagna 14 minn 17



App. Civ. 833/05/1

li twissi lill-pubbliku dwar il-periklu waqt li jiehu passi kontra t-terz li
kkawza dak il-periklu sabiex jaghmel it-tiswija necessatrja, jew jekk ikun
hemm bzonn billi jaghmel it-tiswija necessarja hu stess, dejjem bi dritt ta’

rivalsa kontra t-terz li kkawza I-periklu.

19. F’'danil-kaz irrizulta mill-provi li, ghall-kuntrarju ta’ dak li argumenta
[-appellant, il-Kunsill Lokali kien fil-fatt jaf dwar ix-xoghlijiet li kienu
geghdin isiru mis-socjeta’ konvenuta, u dan gie kkonfermat sahansitra
mis-sindku ta’ dak iz-zmien, Paul Bugeja, u wkoll minn Sandra Grech li
kienet ukoll tahdem fil-Kunsill Lokali appellant dak iz-zmien. Ghalhekk
ma jistax jinghad li I-Kunsill Lokali ma kienx jaf dwar ix-xoghlijiet li kienu
ged isiru mis-socjeta’ konvenuta galadarba l-oghla uffi¢jal fi hdan il-
Kunsill Lokali stess kien jaf b’dawn ix-xoghlijiet. Fi kwalunkwe kaz,
galadarba I-Kunsill Lokali kellu obbligu legali ta’ vigilanza u kontroll fuq
dawk il-postijiet pubblici li jinsabu entro I-konfini tieghu, il-Kunsill Lokali
ma jistax jahrab mir-responsabbilita” billi jghid li ma kienx jaf li kienu qed
isiru xoghlijiet, ghaliex il-Kunsill Lokali kellu obbligu legali proprju li
jissorvelja I-postijiet pubbli¢i li jagghu entro I-konfini tieghu u jizgura i
dawn huma idoneji ghall-uzu tal-pubbliku, jew jiehu I-passi ne¢essariji biex
jipprotegdi lill-pubbliku jekk irrizultalu li ma kinux. Mill-provi jirrizulta
manifestament li I-Kunsill Lokali appellant nagas minn dan |-obbligu u
ghaldagstant I-ewwel Qorti kienet korretta meta gieset li anke hu ghandu

jwiegeb ghad-danni sofferti mill-attur.

20. 1I-Qorti tqis ukoll infondat I-argument tal-Kunsill Lokali appellant li r-
responsabbilita’ tieghu mhijiex fl-istess grad tas-socjeta™ appellanta. Kif
diga" gie kkonsidrat aktar ‘il fug, huwa rrelevanti li I-hofra fil-bankina ma
saritx mill-Kunsill Lokali jew min-nies inkarigati minnu. [I-Kunsill Lokali
appellant kellu dover li jissorvelja |-postijiet pubbli¢i li huma entro |-konfini
tieghu u jara li dawn mhumiex ta’ periklu ghal min juzahom. Huwa ¢ar li
I-Kunsill Lokali m’ghamilx dan, u ghalhekk huwa ugwalment responsabbli
dags is-socjeta’ konvenuta ghan-nuqggas ta’ inkolumita™ ta’ min ikun ged
juza I-bankina. IlI-Qorti tgis li I-Kunsill Lokali appellant ma jistax langas
ifarfar mir-responsabbilita’ tieghu ghall-akkadut billi jghid li m’ghandux
rizorsi suffi¢jenti sabiex jissorvelja I-arja kollha li tinsab entro I-konfini tar-
responsabbilita’ tal-Kunsill Lokali. [I-ligi timponi obbligu fuq il-Kunsill
Lokali, li jiehu hsieb iz-zamma tal-bankini li jagghu entro I-konfini tieghu u
kwistjonijiet dwar rizorsi adegwati sabiex il-Kunsill Lokali jkun jista’
jaghmel dan b’'mod xierag huma kwistjonijiet bejn il-Kunsill Lokali u I-
amministrazzjoni pubblika biss, u bl-ebda mod ma jistghu jippregudikaw
lill-pubbliku. Fil-fehma ta’ din il-Qorti r-responsabbilita’ fi¢-¢irkostanzi
ghandha tibga’ kif qalet I-ewwel Qorti u li din il-Qorti ma tqisx li jezistu I-

estremi li tiddipartixxi mill-fehma tal-ewwel Qorti.

21. Ghaldagstant il-Qorti tqis li I-appell tal-Kunsill Lokali San Pawl il-

Bahar huwa nfondat u ged jigi mi¢hud.

Decide

Ghal dawn il-motivi I-Qorti taqgta’ u tiddeciedi billi tichad I-appell tal-Kunsill
Lokali San Pawl il-Bahar u tikkonferma s-sentenza appellata fl-intier

taghha. L-ispejjez ta’ dan l-appell jithallsu mill-Kunsill Lokali appellant.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
rm

